
Міністэрства юстыцыі Рэспублікі Беларусь у адказ на Ваш зварот у межах сваёй кампетэнцыі паведамляе наступнае.
Згодна з Палажэннем аб Міністэрстве юстыцыі Рэспублікі Беларусь, зацверджаным пастановай Савета Міністраў Рэспублікі Беларусь ад 31 кастрычніка 2001 г. №1605 (далей – Палажэнне аб міністэрстве), Міністэрства юстыцыі Рэспублікі Беларусь (далей – Міністэрства юстыцыі) з'яўляецца рэспубліканскім органам дзяржаўнага кіравання ў сферы юстыцыі.
 Парадак звароту грамадзян і юрыдычных асоб у дзяржаўныя органы, іншыя арганізацыі і парадак разгляду такіх зваротаў устаноўлены Законам Рэспублікі Беларусь ад 18 ліпеня 2011 г. № 300-З «Аб зваротах грамадзян і юрыдычных асоб» (далей – Закон аб зваротах), Указам Прэзідэнта Рэспублікі Беларусь ад 15 кастрычніка 2007 г. № 498 «Аб дадатковых мерах па рабоце са зваротамі грамадзян і юрыдычных асоб» (далей – Указ № 498). 
У адпаведнасці з пунктам 13 пераліка дзяржаўных органаў, іншых арганізацый, адказных за разгляд зваротаў па сутнасці ў асобных сферах жыццядзейнасці насельніцтва, зацверджанага Указам № 498,  Міністэрства юстыцыі разглядае па сутнасці звароты, якія адносяцца да сферы юстыцыі, у тым ліку па пытаннях рэгістрацыі актаў грамадзянскага стану.
Заканадаўства Рэспублікі Беларусь аб шлюбе і сям'і грунтуецца на Канстытуцыі Рэспублікі Беларусь і складаецца з Кодэкса Рэспублікі Беларусь аб шлюбе і сям'і (далей – Кодекс) і другіх актаў заканадаўства Рэспублікі Беларусь.
Артыкулам 17 Канстытуцыі Рэспублікі Беларусь вызначана, што дзяржаўнымі мовамі ў Рэспубліцы Беларусь з'яўляюцца беларуская і руская мовы. У адпаведнасці з артыкулам 2 Закона Рэспублікі Беларусь ад 26 студзеня 1990 г. № 3094-XI «Аб мовах у Рэспублiцы Беларусь» (далей –  Закон аб мовах) Рэспубліка Беларусь забяспечвае ўсебаковае развiццё i функцыянаванне беларускай i рускай моў ва ўсiх сферах грамадскага жыцця. Грамадзянам Рэспублікі Беларусь гарантуецца права карыстацца іх нацыянальнай мовай. Ім гарантуецца таксама права звяртацца ў дзяржаўныя органы, органы мясцовага кіравання і самакіравання, на прадпрыемствы, ва ўстановы, арганізацыі і грамадскія аб'яднанні на беларускай, рускай або іншай прымальнай для іх мове.
Роўнасць дзяржаўных моў дапускае роўнае права на іх выкарыстанне ў сферы регістраціі актаў грамадзянскага стану. Заканадаўства Рэспублікі Беларусь аб шлюбе і сям'і ўсталёўвае парадак рэгістрацыі актаў грамадзянскага стану. Артыкулам 197 Кодэкса вызначана, што рэгістрацыя актаў грамадзянскага стану ажыццяўляецца на дзяржаўных мовах Рэспублiкi Беларусь. Пры рэгістрацыі актаў грамадзянскага стану службовыя асобы ўпаўнаважаных дзяржаўных органаў выкарыстоўваюць мовы справаводства і дакументацыі. Мовамi справаводства i дакументацыi згодна з артыкулам 8 Закона аб мовах з'яўляюцца беларуская i (або) руская мовы. Дзяржаўныя мовы ў сферы регістраціі актаў грамадзянскага стану ўжываюцца аднолькава. 
Пунктам 111 Палажэння аб парадку рэгістрацыі актаў грамадзянскага стану і выдачы дакументаў і (або) справак органамі, што рэгіструюць акты грамадзянскага стану, зацверджанага пастановай Савета Міністраў Рэспублікі Беларусь ад 14 снежня 2005 г. № 1454, усталявана што пры рэгістрацыі нараджэння, заключэння шлюбу, скасавання шлюбу, устанаўлення мацярынства і (або) бацькоўства, усынаўлення, змены прозвішча, уласнага імя, імя па бацьку, а таксама пры ўнясенні змяненняў, дапаўненняў і выпраўленняў у запісы актаў грамадзянскага стану органы, што рэгіструюць акты грамадзянскага стану (далей – органы загса),  уносяць у пашпарт грамадзяніна Рэспублікі Беларусь, від на жыхарства ў Рэспубліцы Беларусь, пасведчанне бежанца адзнакі, прадугледжаныя ў пунктах 22, 33 і 43 Палажэння аб дакументах, якія сведчаць асобу, зацверджанага Указам Прэзідэнта Рэспублікі Беларусь ад 3 чэрвеня 2008 г. № 294 «Аб дакументаванні насельніцтва Рэспублікі Беларусь». Формы прызначаных адзнак, парадак іх унясення і анулявання зацвярджаюцца Міністэрствам юстыцыі.
Пастановай Міністэрства юстыцыі Рэспублікі Беларусь ад                  29 кастрычніка 2008 г. № 60  “Аб парадку ўнясення і анулявання органамі, што рэгіструюць акты грамадзянскага стану, адзнак у дакументы, якія сведчаць асобу” зацверджана Інструкцыя аб парадку ўнясення і анулявання органамі, што рэгіструюць акты грамадзянскага стану, адзнак у дакументы, якія сведчаць асобу (далей – Інструкцыя). 
Пунктам 5 Інструкцыі усталявана, што адзнакі ў дакументы, якія сведчаць асобу, уносяцца ў выглядзе адпаведных штампаў згодна дадаткам 1 – 5 да дадзенай Інструкцыі. Тэкст у штампе запаўняецца на адной з дзяржаўных моў Рэспублікі Беларусь. Такім чынам, па жаданню грамадзян тэкст у штампе можа быць запоўнены на беларускай мове.
Міністэрства юстыцыі ў адпаведнасці з кампетэнцыяй, усталаваннай Палажэннем аб міністэрстве, распрацоўвае і зацвярджае формы бланкаў пасведчанняў, даведак, паведамленняў, заяў, журналаў і іншых дакументаў, звязаных з рэгістрацыяй  актаў грамадзянскага стану. У гэтай сувязі міністэрствам  у гэтым годзе   будзе разглядацца пытанне аб унясенні змяненняў у адпаведную пастанову, у тым ліку з мэтай дапаўнення Інструкцыі ўзорамі штампаў на беларускай мове.
Пытанне ўнясення змяненняў у пастанову Міністерства ўнутраных спраў Рэспублікі Беларусь ад 15 лістапада 2010 г. № 364 “Аб зацвярджэнні Інструкцыі аб парадку вядзення рэгістрацыйнага ўліку грамадзян па месцы жыхарства і месцы знаходжання” (далей – пастанова № 364), абазначаннае ў звароце, не адносіцца да кампетэнцыі Міністэрства юстыцыі. 
Згодна з пунктам 3 артыкула 10 Закона аб зваротах дзяржаўны орган, іншая  арганізацыя пры паступленні да іх зваротаў, змяшчаючых пытанні, рашэнне якіх не адносяцца да іх кампетэнцыі, накіроўвае звароты для разгляду дзяржаўным органам, іншым арганізацыям у адпаведнасці з іх кампетэнцыяй. 
Такім чынам, Ваш зварот па пытанні карэкціроўкі пастановы № 364 накіраваны для разгляду ў адпаведнасці з кампетэнцыяй у Міністерства ўнутраных спраў Рэспублікі Беларусь (вул. Гарадскі Вал, 4, г. Мінск, 220030).
Адказ на зварот можа быць абскарджаны ў парадку, устаноўленым артыкулам 20 Закона аб зваротах. 

Намеснік начальніка 
ўпраўлення натарыяту і загсаў                                   Ж.Л. Міхалевіч

